
Cyfansoddiad Cyngor Sir Ceredigion -Rhan 3 Cyfrifoldeb Dros Swyddogaethau 

RHAN 3.5 H   Dirprwyo I’r SAC Economi Ac Adfywio 

Diweddarwyd ym mis Mawrth 2022 

 1 

 

H. DIRPRWYO I’R SWYDDOG ARWEINIOL CORFFORAETHOL: ECONOMI AC ADFYWIO  

 

Caiff y swyddogaethau canlynol eu dirprwyo i’r Swyddog Arweiniol Corfforaethol: 

Economi ac Adfywio ac i unrhyw swyddogion a awdurdodir ganddo / ganddi o dro i 

dro fel y bo’n briodol ar yr amod bod y swyddogion yn meddu ar gymwysterau addas 

i gyflawni’r dyletswyddau a’r swyddogaethau hynny. 

1. Trafod a chwblhau trafodion i brynu a gwerthu tir ac eiddo, rhoddi     prydlesau 

i’r Cyngor ac oddi wrtho’n unol â’r Cynllun Rheoli Asedau a Rhaglen Gyfalaf y 

Cyngor. 

2.      Trafod a chwblhau cytundebau fforddfraint, hawddfraint a thrwyddedau. 

3.       Rhoddi caniatâd sy’n ymwneud â defnydd tir ac eiddo’r Cyngor. 

4. Ardystio bod prisiadau’n dderbyniol at ddibenion trawsgludo, prydlesu a 

phwrpasau perthnasol eraill parthed unrhyw asedau neu fuddiannau i’w 

gwaredu, i’w caffael neu’u prydlesu’n unol â’r Cynllun Rheoli Asedau. 

5. Derbyn a chyflwyno unrhyw hysbysiadau a fydd yn ofynnol o dan Ddeddf 

Daliadau Amaethyddol 1986 (fel y’i diwygiwyd) a Deddf Tenantiaethau 

Amaethyddol 1995. 

6. Cyflwyno ceisiadau cynllunio ar gyfer tir ac adeiladau’r Cyngor ac ar gyfer 

Gwaith Peirianyddol fel bo angen i asesu’r potensial i ddatblygu cyn gwerthu 

tir neu i gyflawni datblygiadau ar ran y Cyngor. 

7. Ymgynghori gyda’r Swyddog Arweiniol Corfforaethol: Gwasanaethau 

Cyfreithiol a Llywodraethu i gymeradwyo ceisiadau i aseinio prydlesau ac is-

osod llefydd lle na ellir yn rhesymol wrthod caniatáu ceisiadau o’r fath. 

8. Gweithredu ar ran y Cyngor fel perchennog tir ac o dan Ddeddf Cyfiawnder 

Troseddol a Threfn Gyhoeddus 1994 o ran meddiannu tir heb awdurdod a 

defnyddio gwasanaethau cyflwynydd gwritiau lle bo’n briodol.  

9. O ran rheoli ffermydd a thyddynnod at y dyfodol, llunio rhestr fer o ymgeiswyr 

ar gyfer ffermydd a hysbysebir, eu gosod a chyflwyno Rhybuddion Ymadael, 

gan ymgynghori â’r Aelod Cabinet priodol, a chan hysbysu’r Aelod Lleol 

priodol. 

10. Adolygu rhenti fel bo’n briodol ar gyfer yr eiddo y mae’r Cyngor yn berchen 

arnynt ac yn eu rheoli. 

11. Cyflwyno ceisiadau am arian grant ar gyfer prosiectau adnewyddu a 

chynlluniau tai. 

12. Darparu gwasanaethau cynghori cymorth Ewropeaidd a chymorth monitro ar 

gyfer prosiectau’r Cyngor Sir a ariennir gan yr Undeb Ewropeaidd a 

phrosiectau allanol. 

13. Gan ymgynghori â’r Aelod Cabinet dros Ddatblygu Economaidd a 

Chymunedol, penderfynu ynghylch ceisiadau am grantiau o dan y cynlluniau 

Grantiau Cymunedol a Grantiau Busnes. 

14. Penderfynu ynghylch rhaglenni hysbysebu a marchnata a gwariant i hyrwyddo 

Ceredigion. 

15. Derbyn eitemau a deunydd sy’n rhoddion i Amgueddfa’r Cyngor Sir. 

16. Defnyddio, yn absenoldeb y Swyddog Arweiniol Corfforaethol – Ymyrraeth wedi'i 

Thargedu Porth GofalCymorth Cynnar, bwerau a dyletswyddau, ac i awdurdodi 

Swyddogion, o dan ddarpariaethau: 

a. Rheoliadau Effeithlonrwydd Ynni (Eiddo Rhent Preifat) (Cymru a 

Lloegr) 2015; a 

b. Deddf Rhentu Cartrefi (Ffioedd etc.) (Cymru) 2019 (gan gynnwys 

Rheoliadau a wnaed o dan hynny) 

 

17. Yr Arfordir a Chefn Gwlad  

Awdurdodi mynediad gan swyddogion, ymgynghorwyr a chontractwyr  

 

17.1 Cofrestru datganiadau Adran 31 o dan Ddeddf y Priffyrdd 1980 o ran 

unrhyw adneuon cyfreithiol a wneir gan berchnogion tir rhag honiadau bod 

hawliau tramwy cyhoeddus ar eu tir o dan Adran 53 Deddf Bywyd Gwyllt a 

Chefn Gwlad 1981 sy’n cynnwys map o’u daliad a datganiad i’r perwyl nad 

ydynt yn bwriadu cyflwyno unrhyw hawliau tramwy cyhoeddus i’r cyhoedd.   

17.2 Gwneud a chadarnhau Gorchmynion Cadw Coed o dan Ddeddf Cynllunio 

Gwlad a Thref 1990.  

17.3 Penderfynu ynghylch ceisiadau i dorri, tocio neu ddifrigo unrhyw goed y 

mae Gorchymyn Cadw Coed yn gymwys iddynt. 

17.4 Penderfynu ynghylch hysbysiadau i ddiddymu perth o dan Reoliadau’r 

Perthi 1997. 

17.5 Penderfynu ynghylch ceisiadau sy’n ymwneud â pherthi uchel o dan y 

Ddeddf Ymddygiad Gwrthgymdeithasol 1993 (Rhan 8). 

17.6 Darparu ar gyfer newid y cofrestrau a gedwir o dan Ddeddf Cofrestru Tir 

Comin 1965 [Cofrestrau Tir Comin a Lleiniau Glas Pentrefi];  

i. os bydd unrhyw dir sydd wedi ei gofrestru o dan y Ddeddf hon yn 

peidio â bod yn dir comin neu lain glas tref neu bentref; neu 

ii. os bydd unrhyw dir yn mynd yn dir comin neu’n llain tref neu 

bentref; neu 

iii. os caiff unrhyw hawliau a gofrestrir o dan y Ddeddf hon eu  

dosrannu, eu diddymu neu’u rhyddhau, neu’u hamrywio neu’u 

trosglwyddo o dan unrhyw amgylchiadau a ragnodir parthed 

Adran 13 Deddf Cofrestru Tir Comin ac Adran 13 Deddf Cofrestru 

Tir Comin ac Adran 31 Deddf y Priffyrdd 1980   

17.7 Penderfynu ynghylch achosion lle tybir bod tir wedi ei gyflwyno o dan 

Adran 31 Deddf y Priffyrdd 1980. 

17.8 Penderfynu ynghylch ceisiadau i addasu’r map diffiniol a’r datganiad o dan 

Adran 53 Deddf Bywyd Gwyllt a Chefn Gwlad 1981. 

17.9 Gwneud Gorchmynion Gwyro, Gorchmynion Diddymu a Gorchmynion 

Creu Llwybrau Cyhoeddus o dan adrannau perthnasol Rheoliadau 

Cynllunio Gwlad a Thref (Gorchmynion Llwybrau Cyhoeddus) 1993 Deddf 

y Priffyrdd 1980 a Deddf Cynllunio Gwlad a Thref 1990 a chadarnhau 

gorchmynion os na cheir gwrthwynebiadau, neu os caiff gwrthwynebiadau 

a wneir eu datrys wedi hynny Gwneud Gorchmynion Addasu’r Map 

Diffiniol o dan amrywiol isadrannau Adran 53 Deddf Bywyd Gwyllt a Chefn 

Gwlad 1981 gan gynnwys: 

 

• Ychwanegiadau o dan Adran 53 (3) (c) (i) Deddf Bywyd Gwyllt a 

Chefn Gwlad 1981 

• Diddymiadau o dan Adran 53 (3) (c) (iii) Deddf Bywyd Gwyllt a 

Chefn Gwlad 1981 

• Newid aliniadau o dan Adran 53 (3) (c) (i) Deddf Bywyd Gwyllt a 

Chefn Gwlad 1981 ac Adran 53 (3) (c) (iii) Deddf Bywyd Gwyllt 

a Chefn Gwlad 1981 

• Newid statws o dan Adran 53 (3) (c) (ii) Deddf Bywyd Gwyllt a 

Chefn Gwlad 1981 

17.10 Uwchraddio neu israddio’r Map ac/neu’r Datganiad o dan y newidiadau 

a hynny o dan Adran 53 (3) (c) (i) Deddf Bywyd Gwyllt a Chefn Gwlad 

1981 ac Adran 53 (3) (c) (iii) Deddf Bywyd Gwyllt a Chefn Gwlad 

1981.Gwneud Gorchmynion Ailddosbarthu Ffyrdd a Ddefnyddir fel 

Llwybrau Cyhoeddus (RUPP) o dan Adran 54 Deddf Bywyd Gwyllt a 

Chefn Gwlad 1981 a Deddf Cefn Gwlad a Hawliau Tramwy 2000 a 

chadarnhau gorchmynion os nad oes gwrthwynebiad neu os tynnir pob 

gwrthwynebiad yn ôl. 

17.11 Y dyletswyddau a’r cyfrifoldebau hynny a osodir yn Adran 40 Deddf yr 

Amgylchedd Naturiol a Chymunedau Gwledig 2006 sy’n ymwneud â 

chadw bioamrywiaeth.  

17.12 Gwneud Gorchmynion Addasu Digwyddiadau Cyfreithiol (LEMO) 

parthed Gorchmynion Llwybrau Cyhoeddus, Gorchmynion Addasu’r Map 

Diffiniol neu orchmynion ailddosbarthu Ffyrdd a Ddefnyddir fel  Llwybrau 

Cyhoeddus. 

17.13 Pwerau i wneud Gorchmynion Rheoleiddio Traffig Deddf Rheoleiddio 

Traffig y Ffyrdd 1984 gan gynnwys: 

• Cau mewn argyfwng  

• Cau dros dro  

• Cau’n barhaol  

17.14 Pwerau i gymryd camau gorfodi fel bo’n briodol. 

17.15 Pwerau parthed Tir Comin a Maes y Pentref, gan gynnwys rheoli / 

camau gorfodi fel bo’n briodol o dan Adran 9 Deddf Cofrestru Tir Comin  

1965, amddiffyn Tir Comin sydd heb ei hawlio.  

17.16 Ymgymryd â phob dyletswydd a chyfrifoldeb o dan adrannau canlynol 

Deddf y Priffyrdd 1980:- 

• Adran 41 – Dyletswydd i gynnal  a chadw’r priffyrdd a gynhelir ar 

gost y cyhoedd  

• Adran 62 - Pŵer cyffredinol i wella 

• Adran 66 – Pŵer i ddarparu a chynnal a chadw rhwystrau, 

rheiliau neu ffensys at ddibenion diogelu pawb sy’n defnyddio’r 

briffordd.   

• Adran 76 – Pŵer i wneud gwaith i wastatáu’r briffordd  

• Adran 77 –  Pŵer i newid lefelau’r briffordd. Addasu lefelau  

• Adran 82 - Pŵer i ddarparu ac i osod gridiau gwartheg a 

dargyfeiriadau 

• Adran 83 – Pŵer i ddileu gridiau gwartheg a dargyfeiriadau 

• Adran 91 – Pŵer i godi pont i gario priffordd gyfredol a gynhelir 

ar gost y cyhoedd. 

• Adran 92 – Pŵer i ailadeiladu pont a gynhelir ar gost y cyhoedd. 

• Adran 94 – Pwerau awdurdodau’r priffyrdd a pherchnogion 

pontydd i wneud cytundebau 

• Adran 100 – Pŵer i ddraenio’r briffordd   

• Adran 101 – Pŵer i lanw ffosydd min y ffordd 

• Adran 102 – Pŵer i wneud gwaith i amddiffyn priffyrdd rhag 

peryglon naturiol  

• Adran 122 – Pŵer i wneud dargyfeiriad dros dro os yw’r briffordd 

ar fin cael ei hatgyweirio neu’i lledu  

• Adran 130  – Pwerau o ran y ddyletswydd i arddel ac amddiffyn 

hawliau’r cyhoedd i ddefnyddio a mwynhau unrhyw briffordd y 

mae’r Cyngor yn Awdurdod Priffyrdd drosti gan gynnwys unrhyw 

wastraff ar ochr y ffordd sy’n rhan ohoni. 

• Adran 131 – Pwerau i roddi cosbau am ddifrodi priffyrdd  

• Adran 134 – Pŵer i aredig a thocio Hawliau Tramwy Cyhoeddus 

• Adran 135 – Pŵer i wyro llwybr troed neu lwybr ceffyl dros dro  

• Adran 137 – Pŵer i roddi cosbau am rwystro bwriadus  

• Adran 143 – Pŵer i symud rhwystrau o’r briffordd  

• Adran 145 – Pwerau ynghylch gatiau ar briffyrdd  

• Adran 146 – Dyletswydd i gynnal a chadw camfeydd ac ati ar 

lwybrau troed a llwybrau ceffyl  

• Adran 147 – Pŵer i awdurdodi adeileddau newydd ar Hawliau 

Tramwy Cyhoeddus 

• Adran 149 – Pŵer i symud niwsans o’r briffordd 

• Adran 150 – Dyletswydd i symud eira a phridd o’r briffordd  

• Adran 154 – Pŵer i symud coed peryglus 

• Adran 163 – Dyletswydd i atal dŵr rhag cwympo ar y briffordd a 

rhag llifo arni 

• Adran 164 – Pŵer i’w gwneud yn ofynnol dileu weiran bigog 

• Adran 178 – Cyfyngiad ar roddi rheiliau, trawstiau ac ati ar draws 

y briffordd  

• Adran 289 – Pŵer mynediad awdurdod y priffyrdd at ddibenion 

arolygu  

• Adran 290 – Darpariaethau atodol sy’n ymwneud â phŵer 

mynediad at ddibenion arolygu  

• Adran 291 – Pwerau mynediad awdurdod y priffyrdd at ddibenion 

cynnal a chadw  

• Adran 293 – Pŵer mynediad ar dir i wneud gwaith ar Hawliau 

Tramwy Cyhoeddus   

• Adran 296 - Pŵer y Cyngor i wneud gwaith trwy gytundeb 

• Adran 297 – Pŵer awdurdod y priffyrdd i fynnu cael manylion 

ynghylch perchnogaeth  

• Adran 300 –  Hawl defnyddio cerbydau a chyfarpar ar lwybrau 

troed a llwybrau ceffyl i wneud gwaith cynnal a chadw a 

gwelliannau  

17.17 Ymgymryd â phob dyletswydd a chyfrifoldeb o dan adrannau canlynol 

Deddf Cefn Gwlad a Hawliau Tramwy 2000:- 

17.18 Adran 63 (6) – Dyletswydd gorfodi i warchod rhag rhwystrau  

17.19 Adran 137ZA -  Pŵer i orchymyn tramgwyddwyr i symud rhwystrau 

17.20 Ymgymryd â dyletswydd gosod arwyddion ar lwybrau troed a llwybrau 

ceffyl o dan Adran 27 Deddf Cefn Gwlad 1968. 

17.21 Pŵer i gael manylion ynghylch perchnogaeth tir o dan Adran 297 Deddf 

y Priffyrdd 1981. 

17.22 Dyletswydd rhoddi cosbau a mynnu bod hysbysiadau ac arwyddion 

camarweiniol yn cael eu symud o dan Adran 57 Deddf y Parciau 

Cenedlaethol a Mynediad i Gefn Gwlad 1949 

17.23 Pŵer i orchymyn symud rhwystrau o dan Adran 137ZA Deddf Cefn 

Gwlad a Hawliau Tramwy 2000. 

 

 
18 Cyfrifoldebau Swyddog Priodol 

Caiff y Swyddog Arweiniol Corfforaethol: Economi ac Adfywio ei ddynodi’n Swyddog 

Priodol i Gyngor Sir Ceredigion o ran y materion canlynol: 

• Adran 78 Deddf Adeiladu 1984: Arfer pwerau i ddelio ag adeiladau 
         peryglus, ac ati. 

19 Pwerau a dyletswyddau penodol 

19.1 Gweithredu o ddydd i ddydd ac o fewn y cynllun dirprwyo yn y meysydd 

canlynol. 

(a) Rheoli Datblygu a Rheoli Adeiladu (gan gynnwys Adeiladau Rhestredig) 

(b) Adeiladau peryglus a strwythurau anniogel  

(c) Penderfynu ynghylch rheoli adeiladu, cyflwyno hysbysiadau statudol, 

gorfodi a gweithredu mesurau sy’n ymwneud ag adeiladau peryglus a 

gweinyddu dyletswyddau statudol sy’n ymwneud â Rheoliadau Adeiladu. 

(d) Rheoli Gwasanaeth Pridiannau Tir Lleol y Cyngor. 

20. Trafod a gwneud cytundeb ar ran yr awdurdod cynllunio lleol gyda’r corff 

cymeradwyo systemau draenio cynaliadwy ynghylch ymgymryd â gorfodi o dan 

adran 32 ac Atodlen 3 Deddf Rheoli Llifogydd a Dŵr 2010 a’r ddeddfwriaeth a 

wnaethpwyd oddi tani.. 

21. Ymgymryd â’r holl ddyletswyddau sy’n ymwneud â’r ddeddfwriaeth sy’n 

gysylltiedig â Deddf Coronafeirws 2020, gan gynnwys ond heb fod yn gyfyngedig 

i’r canlynol: 

• Gorchymyn Cynllunio Gwlad a Thref (Datblygu Cyffredinol a Ganiateir) 1995 a 

Gorchymyn Cynllunio Gwlad a Thref (Datblygu Cyffredinol a Ganiateir) 

(Diwygio) (Rhif 2) (Cymru) 2020. 

 

GWASANAETH RHEOLI DATBLYGU 

CYNLLUN DIRPRWYO 

 

Mae'r Cynllun Dirprwyo hwn yn galluogi Swyddogion yn y Gwasanaeth Rheoli 

Datblygu i ddelio ag ystod eang o geisiadau, hysbysiadau, ymgynghoriadau, ceisiadau 

am gyngor cyn gwneud cais, ymholiadau cyffredinol a materion gorfodi / cydymffurfio 

heb sicrhau awdurdod ffurfiol gan Bwyllgor Rheoli Datblygu y Cyngor. 

Mae'r Cynllun Dirprwyo yn ceisio sicrhau cydbwysedd priodol rhwng sicrhau 

gwasanaeth cynllunio effeithlon a dull sy'n canolbwyntio ar y cwsmer, gan sicrhau bod 

aelodau'r Pwyllgor Rheoli Datblygu yn craffu'r ceisiadau cynllunio mwy sensitif mewn 

ffordd briodol.  Nod y cynllun yw caniatáu i aelodau ganolbwyntio ar yr achosion hynny 

sy'n rhai pwysig ar lefel strategol, datblygiadau mawr neu achosion dadleuol, gan 

waredu'r achosion hynny na fyddent yn gofyn am drafodaeth gan yr aelodau a 

gwerthusiad yn y pwyllgor fel arfer. 

 

RHAN 1 – PENDERFYNIADAU AR LEFEL SWYDDOG 

(Yn unol â darpariaethau Rhan 2), mae Rhan 1 yn awdurdodi'r Swyddog Arweiniol 

Corfforaethol (CLO) dros yr Economi ac Adfywio, ynghyd â'r Rheolwr Corfforaethol 

dros Wasanaethau Cynllunio, Rheolwr Gwasanaeth Rheoli Datblygu a'r Arweinwyr 

Tîm Ardal Rheoli Datblygu (fel yr awdurdodir gan y CLO) i benderfynu am amrediad o 

geisiadau, hysbysiadau, ymgynghoriadau, ymholiadau cyn gwneud cais, ymholiadau 

cyffredinol a chamau gorfodi / cydymffurfiaeth a restrir isod: 

Penderfynu ar geisiadau cynllunio neu geisiadau eraill (gan gynnwys ar gyfer 

gwaith a gyflawnwyd eisoes): 
1. Penderfynu ar geisiadau cynllunio ar gyfer mân ddatblygiadau a datblygiadau 

deiliad tŷ (gan gynnwys ceisiadau amlinellol a llawn)). 

2. Penderfynu ar geisiadau cynllunio er mwyn tynnu a chloddio mwynau. 

3. Penderfynu ar geisiadau cynllunio ar gyfer datblygiadau gwastraff. 

4. Penderfynu ar geisiadau er mwyn cymeradwyo materion a gedwir yn ôl, ar ôl 

rhoi caniatâd cynllunio amlinellol. 

5. Gorfodi amodau ar ganiatâd cynllunio ac ar ganiatâd a chymeradwyaeth eraill. 

6. Penderfynu ar geisiadau i gymeradwyo manylion sy'n ofynnol gan amodau 

sydd ynghlwm wrth ganiatâd cynllunio ac eithrio “materion a gedwir yn ôl”. 

7. Penderfynu ar geisiadau cynllunio i ddatblygu tir heb gydymffurfio gydag 

amod sydd ynghlwm wrth ganiatâd cynllunio (A.73 TCPA 1990 – Gwaredu 

amod) 

8. Penderfynu ar geisiadau cynllunio sy'n ceisio amrywio amod sydd ynghlwm 

wrth ganiatâd cynllunio (A.73 TCPA 1990 – Amrywio amod). 

9. Penderfynu ar geisiadau cynllunio i waredu amodau deiliadaeth amaethyddol,  

menter wledig neu dai fforddiadwy sydd ynghlwm wrth ganiatâd cynllunio, lle y 

caiff cais o'r fath ei wneud gan fanc neu gymdeithas adeiladu y mae ganddo 

feddiant. 

10. Penderfynu ar geisiadau cynllunio lle y mae Swyddogion yn argymell 

gwrthod a bod argymhelliad o'r fath yn cynrychioli amrywiad sylweddol o 

bolisïau'r Cynllun Datblygu a fabwysiadwyd. 

11. Penderfynu ar geisiadau ar gyfer diwygiadau nad ydynt yn rhai perthnasol dan 

A.96A Deddf Cynllunio Gwlad a Thref 1990. 

12. Penderfynu ar geisiadau a wneir dan ddarpariaethau hysbysu ymlaen llaw 

Gorchymyn Datblygu Cyffredinol a Ganiateir (GPDO) 1995 (fel y'i diwygiwyd) 

ac unrhyw ddeddfwriaeth ddilynol cysylltiedig (gan gynnwys penderfyniadau 

ynghylch amaethyddiaeth, coedwigaeth, telathrebu a dymchwel). 

13. Penderfynu ar ymgynghoriadau gan gwmnïau cyfleustodau mewn perthynas â 

llinellau uwchben a seilwaith cyfleustodau arall. 

14. Penderfynu ar geisiadau am ganiatâd adeilad rhestredig.  (Trwy ymgynghori 

gyda CADW yn ôl y gofyn). 

15. Penderfynu ar geisiadau am ganiatâd ardal cadwraeth. 

16. Penderfynu ar geisiadau am Dystysgrifau Cyfreithlondeb Defnydd neu 

Ddatblygiad sy'n Bodoli (CLEUD) (A.191 TCPA 1990) 

17. Penderfynu ar geisiadau Tystysgrifau Cyfreithlondeb Defnydd neu 

Ddatblygiad Arfaethedig (CLOPUD) (A.192 TCPA 1990) 

18. Penderfynu ar geisiadau am Dystysgrifau Datblygiad Amgen Priodol (dan 

Ddeddf Digollediad Tir 1961) 

19. Penderfynu ar geisiadau am gydsyniad datganedig i ddangos hysbysebion. 

(A.220 TCPA 1990) 

20. Penderfynu ar geisiadau am Ganiatâd Sylweddau Peryglus.  

21. Y pŵer i wrthod penderfynu ar geisiadau am ganiatâd cynllunio dan Adran 32 

(lle y cyflwynwyd hysbysiad gorfodi cyn y cyflwynwyd y cais) ac Adran 70A 

Deddf Cynllunio Gwlad a Thref 1990. 

22. Y pŵer i wneud mân ddiwygiadau i eiriad rhesymau / amodau cynllunio dros 

wrthod ceisiadau a benderfynir yn y Pwyllgor Rheoli Datblygu, er mwyn 

gweithredu penderfyniad perthnasol y Pwyllgor Rheoli Datblygu, lle nad yw 

sylwedd y newid(iadau) a awgrymir yn gwyro oddi wrth benderfyniad y 

Pwyllgor mewn ffordd arwyddocaol. 

23. Gwneud yr holl benderfyniadau angenrheidiol am faterion gweithdrefnol mewn 

cysylltiad â phrosesu'r holl geisiadau. 

24. Penderfynu ar geisiadau cynllunio lle y mae ffosffadau (yn unol â Rheoliadau 

Cadwraeth Cynefinoedd a Rhywogaethau 2017) yn fater (trwy ymgynghori â'r 

Aelod Cabinet). 

 

Rhwymedigaethau Cynllunio (A.106 Deddf Cynllunio Gwlad a Thref 1990): 
25. Y pŵer i ymrwymo i rwymedigaethau cynllunio sy'n rheoleiddio datblygiad neu 

ddefnydd tir. 

26. Penderfynu ar geisiadau i addasu a / neu gyflawni rhwymedigaeth gynllunio. 

27. Trafod a phenderfynu ar benawdau'r telerau ar gyfer rhwymedigaethau 

cynllunio. 

28. Gwneud defnydd o unrhyw symiau gohiriedig sy'n deillio o rwymedigaethau 

cynllunio ar gyfer defnydd tai fforddiadwy neu fudd cymunedol fel y nodir yn y 

cytundeb. 

Penderfynu ar ymholiadau cyn gwneud cais ac ymholiadau cyffredinol: 
29. Darparu pob math o gyngor cyn gwneud cais (gan gynnwys statudol ac 

anstatudol a chan gynnwys datblygiadau deiliad tŷ, mân, mawr a mawr iawn). 

30. Ymateb i'r holl ymholiadau cyffredinol y mae gofyn iddynt gael ymateb gan y 

Gwasanaeth. 

31. Ymateb i'r holl ymgynghoriadau ffurfiol gan awdurdodau cyfagos mewn 

perthynas â cheisiadau cynllunio, ac eithrio Datblygiadau o Arwyddocâd 

Cenedlaethol. 

Materion Gorfodi / Cydymffurfiaeth: 
32. Ymchwilio i gwynion ynghylch datblygiad anawdurdodedig. 

33. Penderfynu ar hwylustod (neu ddiffyg hwylustod) cymryd camau gorfodi 

cynllunio ffurfiol. 

34. Awdurdodi mynediad i dir heb warant.  (Adrannau 196A, 214B a 324 TCPA 

1990, dan a.88 Deddf Cynllunio (Adeilad Rhestredig ac Ardaloedd 

Cadwraeth) 1990 ac adran 36 Deddf Cynllunio (Sylweddau Peryglus) 1990) 

35. Awdurdodi cyhoeddi Hysbysiadau Hawliau Mynediad (A.196A TCPA 1990) 

(Hawl mynediad i annedd gwag) 

36. Cyflwyno hysbysiadau gorfodi sy'n gysylltiedig â chynllunio gan gynnwys –  

i. Hysbysiadau Tor-rheolaeth Cynllunio (PCN) (A.171 TCPA 1990) 

(A hefyd, ystyried cynigion a chyflwyniadau a wneir dan Adran 171C(4) 

y Ddeddf (ymatebion i Hysbysiadau Tor-rheolaeth Cynllunio)). 
ii. Dan A.330 Deddf Cynllunio Gwlad a Thref 1990, gofyn am wybodaeth 

am fuddiannau mewn tir ac unrhyw ofyniad perthnasol arall am 

wybodaeth.  

iii. Hysbysiadau Rhybudd Gorfodi (EWN) (dan A.173ZA TCPA 1990) 

iv. Hysbysiadau Gorfodi Cynllunio (dan A.172 TCPA 1990) 

v. Hysbysiadau Stop Dros Dro (dan A.171E TCPA 1990 a dan A.44B 

Deddf Cynllunio (Adeiladau Rhestredig ac Ardaloedd Cadwraeth) 

1990) 

vi. Hysbysiadau Stop (dan A.183 TCPA 1990) 

vii. Hysbysiadau Torri Amodau (dan A.187A TCPA 1990) 

viii. Pŵer i fynnu “Hysbysiadau Amwynder” cynnal a chadw tir yn gywir 

(Dan A.215 TCPA 1990) 

ix. Hysbysiadau Cwblhau (Dan A.95 TCPA 1990). 

x. Hysbysiadau Tramgwydd Sylweddau Peryglus (Dan a.24 / 24A Deddf 

Cynllunio (Sylweddau Peryglus) 1990) 

xi. Hysbysiadau Dirwyn i Ben Hysbysebion (Dan a.224 / 225 TCPA 1990) 

xii. Pŵer i waredu neu ddileu hysbysebion, hysbyslenni a phosteri 

anawdurdodedig dan Adrannau 224 a 225 TCPA 1990. 

xiii. Pŵer i fynnu dirwyn i ben defnydd tir (dan A.102 TCPA 1990 

(Gorchmynion Dirwyn i Ben)) 

xiv. Hysbysiadau Gorfodi Adeilad Rhestredig (dan A.38 Deddf Adeiladau 

Rhestredig ac Ardaloedd Cadwraeth 1990) 

xv. Hysbysiadau Gwaith Brys (Adeiladau Rhestredig) (Dan a.54 / 55 Deddf 

Cynllunio (Adeiladau Rhestredig ac Ardaloedd Cadwraeth) 1990.) 

xvi. Hysbysiadau Trwsio Adeilad Rhestredig (dan a.48 Deddf Cynllunio 

(Adeiladau Rhestredig ac Ardaloedd Cadwraeth 1990) 

xvii. Hysbysiadau Diogelu Adeilad (dan Adran 3A Deddf Cynllunio 

(Adeiladau Rhestredig ac Ardaloedd Cadwraeth) 1990) 

37. Tynnu hysbysiadau o'r fath yn ôl pan fo hynny'n briodol. 

38. Y pŵer i wneud cais am waharddeb sy'n ffrwyno tor-rheolaeth cynllunio. 

39. Cymryd camau cyfreithiol ar y cyd â hysbysiad gorfodi sy'n gysylltiedig â 

chynllunio lle y methwyd cydymffurfio â'r hysbysiad (gan gynnwys gweithredu 

uniongyrchol, cyflawni gwaith yn ddiofyn ac adfer treuliau mewn cysylltiad ag 

ef ac erlyn) 

40. Cyhoeddi camau dan Ddeddf Enillion Troseddau, trwy ymgynghori â'r 

Pennaeth Gwasanaethau Cyfreithiol. 

41. Y pŵer i addasu a dirymu caniatâd cynllunio (dan A.97 TCPA 1990) 

42. Cau ffeiliau ymchwilio gorfodi cynllunio y mae'r Gwasanaeth wedi ymchwilio 

iddynt ac nad oes gofyn cymryd unrhyw gamau pellach yn eu cylch. 

Apeliadau sy'n gysylltiedig â chynllunio: 
43. Cynnig cyngor am fath y broses apêl cynllunio i'w mabwysiadu. 

44. Amddiffyn safbwynt y Cyngor yn ystod apeliadau sy'n gysylltiedig â chynllunio, 

gan ystyried Cod Ymddygiad Proffesiynol y Sefydliad Cynllunio Trefol 

Brenhinol. 

45. Trafod ar ran y Cyngor yn ystod Archwiliadau ac Ymchwiliadau Cynllunio.  

46. Gwneud yr holl benderfyniadau sy'n ymwneud â chynnal apeliadau, gan 

gynnwys cytuno ar Ddatganiadau Tir Cyffredin, cyfarwyddo tystion arbenigol, 

ceisio dyfarniad costau ac ati. 

47. Yn achos apeliadau yn erbyn methu penderfynu, penderfynu ar achos y 

Cyngor i'w gyflwyno yn yr apêl  (Yn unol â darpariaethau Rhan 2 y cynllun 

dirprwyo hwn). 

48. Apeliadau dilysu:  Pan ystyrir bod cais cynllunio yn annilys, cyhoeddi 

Hysbysiad Annilys ac amddiffyn safbwynt y Cyngor pan wneir apêl yn erbyn 

Hysbysiad o'r fath. 

Asesiad Effeithiau Amgylcheddol (EIA): 
49. Penderfynu ar holl geisiadau sgrinio a chwmpasu EIA dan reoliadau EIA.  

RHAN 2 – PENDERFYNIADAU AR LEFEL Y PWYLLGOR RHEOLI DATBLYGU: 

Mae'r cynllun dirprwyo yn mynnu y dylid cyfeirio'r materion canlynol i'r Pwyllgor 

Rheoli Datblygu er mwyn gwneud penderfyniad ffurfiol amdanynt. 

Mae hyn yn golygu na fyddai'r materion canlynol yn dod dan Rhan 1 y cynllun 

hwn:   
50. Datblygiadau Strategol a Mawr:  

Penderfynu ar geisiadau cynllunio ar gyfer datblygiadau mawr a mawr iawn, lle 

nad yw'r safle yn manteisio ar ganiatâd byw (amlinellol neu fanwl) yn barod ar 

gyfer datblygiad o fath a graddfa debyg. 

 (Heb gynnwys penderfyniadau am geisiadau er mwyn tynnu a chloddio 

 mwynau neu ddefnyddio tir ar gyfer dyddodion cloddio mwynau a 

 phenderfynu am geisiadau ar gyfer datblygiadau gwastraff). 
51. Penderfynu ar geisiadau cynllunio sy'n destun Asesiad Effaith Amgylcheddol 

(EIA) / Datganiad Amgylcheddol (ES).  

52. Unrhyw gais a gyflwynir gan, neu ar ran, neu ar dir ym mherchnogaeth 

Cyngor Sir Ceredigion, y mae gan y Cyngor fudd uniongyrchol ynddo. 

53. Unrhyw gais a gyflwynir gan, neu ar ran, y Swyddog Arweiniol Corfforaethol – 

yr Economi ac Adfywio, Rheolwr Corfforaethol neu Swyddogion yn y 

Gwasanaeth Cynllunio, ac unrhyw swyddog arall sy'n cynorthwyo'r Pwyllgor 

Rheoli Datblygu, neu gan gydnabod personol agos. 

54. Unrhyw gais a gyflwynir gan, neu ar ran, unrhyw Aelod Etholedig y Cyngor 

mewn swydd neu gan gydnabod personol agos. 

54.55. Unrhyw gais lle mae aelod ward lleol mewn swydd wedi datgelu 

buddiant sy’n rhagfarnu   

55.56. Penderfynu ar geisiadau cynllunio lle y mae Swyddogion yn argymell y 

dylid cymeradwyo ac mae argymhelliad o'r fath yn cynrychioli amrywiad 

sylweddol o'r Cynllun Datblygu a fabwysiadwyd. 

56.57. Penderfynu ar geisiadau cynllunio yn dilyn cais gan yr Aelod Ward 

Lleol, wrth ymgynghori â'r Swyddog Arweiniol Corfforaethol – Economi ac 

Adfywio, o ganlyniad i ddiddordeb lleol ac amgylchiadau. 

57.58. Unrhyw gais, hysbysiad, ymgynghoriad a mater cydymffurfiaeth arall, y 

mae'r Swyddog Arweiniol Corfforaethol o'r farn ei fod yn angenrheidiol ei 

adrodd i'r Pwyllgor Rheoli Datblygu o ganlyniad i ddiddordeb, amgylchiadau 

neu ei bwysigrwydd strategol i'r sir.  

58.59. Unrhyw ymateb i ymgynghoriad sy'n ofynnol mewn cysylltiad â 

Datblygiad o Arwyddocâd Cenedlaethol ('DNS'). 

Estyniadau Amser (EOT’s):  

Er gwaethaf darpariaethau Rhan 2, awdurdodir y Swyddog Arweiniol Corfforaethol 

dros yr Economi ac Adfywio trwy hyn i wrthod ceisiadau am ganiatâd cynllunio (fel y 

nodwyd uchod) lle nad yw'r ymgeisydd wedi cytuno i estyniad amser a lle y mae un o'r 

sefyllfaoedd canlynol neu fwy yn berthnasol: 

a) Mae gofyn cael gwybodaeth / lluniadau ychwanegol neu ddiwygiedig er mwyn gallu 

gwneud penderfyniad am y cais;  a / neu 

b) Mae angen adrodd y cais i'r Pwyllgor Rheoli Datblygu er mwyn iddo wneud 

penderfyniad amdano;  a / neu  

c) Mae gofyn cwblhau rhwymedigaeth gynllunio A.106 cyn gwneud penderfyniad am 

y cais cynllunio.  

 

DIFFINIADAU: 

 “Datblygiad Mawr Iawn” – Diffinnir datblygiad mawr iawn fel datblygiad sy'n 

cynnwys dros 24 annedd, safle sydd dros 0.99 hectar o ran maint, neu arwynebedd 

llawr gros o 1999 metr sgwâr 

 “Datblygiad mawr” – Diffinnir datblygiad mawr fel datblygiad sy'n cynnwys un o'r 

canlynol neu fwy— 

(a) Tynnu a chloddio mwynau neu ddefnyddio tir ar gyfer dyddodion cloddio mwynau;  

(b) Datblygiad gwastraff;  

(c) Darparu tai annedd lle y mae—  

(i) 10 tŷ annedd neu fwy yn cael eu darparu;  neu 

(ii) Cyflawnir y datblygiad ar safle y mae'n 0.5 hectar neu fwy o ran maint ac nid yw'n 

hysbys a yw'r datblygiad yn perthyn i is-baragraff (c)(i); 

(d) Darparu adeilad neu adeiladau lle y bydd yr arwynebedd llawr a gaiff ei greu gan 

y datblygiad yn 1,000 metr sgwâr neu fwy;  neu,  

(e) Ddatblygiad a gyflawnir ar safle sy'n 1 hectar neu fwy o ran maint. 

 

 “Cais cynllunio” – Cais am ganiatâd cynllunio amlinellol neu lawn, gan gynnwys y 

ceisiadau hynny a wneir dan A.73 TCPA 1990.  

Caiff pob math arall o geisiadau (gan gynnwys ceisiadau am ganiatâd adeilad 

rhestredig, caniatâd hysbysebu ac ati) eu dirprwyo i swyddogion dan Rhan 1 y cynllun 

dirprwyo, ac eithrio'r rhai a gyflwynir gan, neu ar ran, neu ar dir ym mherchnogaeth 

Cyngor Sir Ceredigion, y mae gan y Cyngor fudd uniongyrchol ynddo neu'r ceisiadau 

hynny a gyflwynwyd gan neu ar ran Swyddogion y Cyngor a gyflogir o fewn 

Gwasanaethau Cynllunio neu gan unrhyw Aelod Etholedig o'r Cyngor mewn swydd. 

 

 “Amrywiad Arwyddocaol” – Unrhyw gynnig, a fyddai'n gwrthdaro â bwriadau 

sylfaenol y Cynllun Datblygu a fabwysiadwyd. 

 


